Հիմնավորում
«Հայաստանի Հանրապետության 2021 թվականի պետական բյուջեի մասին» Հայաստանի Հանրապետության օրենքում վերաբաշխում և լրացում, Հայաստանի Հանրապետության Կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման վերաբերյալ

1. Իրավական ակտի ընդունման անհրաժեշտությունը 
	«Սոցիալական աջակցության մասին» օրենքում փոփոխություններ և լրացում կատարելու մասին» ՀՕ-97-Ն  ՀՀ օրենքի (խմբագրված 03.02.2021թ. ՀՕ-70-Ն օրենքով), ՀՀ կառավարության 2021 թվականի փետրվարի 25-ի N 251-Ն որոշման և փոխկապակցված այլ իրավական ակտերի շրջանակներում Միասնական սոցիալական ծառայությունում այսուհետև՝ Ծառայություն իրականացված կառուցվածքային փոփոխությունների արդյունքում Ծառայությանն է վերապահվել նաև Աշխատանքի և սոցիալական հարցերի նախարարության զբաղվածության պետական և բժշկասոցիալական փորձաքննության գրասենյակների տարածքային ստորաբաժանումների, մարզպետարանների աշխատակազմերի առանձնացված ստորաբաժանումներ՝ սոցիալական աջակցության տարածքային գործակալությունների և Երևանի քաղաքապետարանի, Գյումրու, Վանաձորի, Արարատի և Ջերմուկի քաղաքային համայնքների ղեկավարների աշխատակազմերի առանձնացված ստորաբաժանումներ՝ սոցիալական աջակցության տարածքային բաժինների օրենսդրությամբ սահմանված լիազորությունները:
Նշված իրավական ակտերի դրույթների հիմքով՝ 2021 թվականի մարտի 17-ին ընդունվել է  Աշխատանքի և սոցիալական հարցերի նախարարի N 37-Լ հրամանը, որով հաստատվել է Ծառայության կանոնադրությունը և  վերապահված լիազորությունների շրջանակներում Ծառայության գործառույթները:
ՀՀ վարչապետի 26.02.2021 թիվ 173-Ա որոշման 1-ին կետի 2-րդ ենթակետի համաձայն Միասնական սոցիալական ծառայության հաստիքների առավելագույն թիվը 623-ից դարձել է 1627:


ՀՀ կառավարության 2021 թվականի օգոստոսի 18-ի թիվ 1372-Ա որոշման 4-րդ և 5-րդ կետերով նախատեսված որոշման թիվ 2 և թիվ 3 հավելվածների համաձայն թվով 6 տրանսպորտային միջոցներ ամրացվել են Ծառայությանը, 5-ից մեքենաների թիվը դարձել է 11:
Նախագծի ընդունման անհրաժեշտությունը պայմանավորված է Ծառայության կանոնադրական խնդիրների, գործառույթների պատշաճ իրականացմամբ:
Ուստի Ծառայության գործառույթների ապահովման համար անհրաժեշտ է. 
ա «ՀԾ-Ձեռնարկություն» համակարգի ձեռքբերում և ներդրում, 
բ նշյալ ծրագրի անխափան աշխատանքը տարածքային ստորաբաժանումների կապը գլխամասի հետ ապահովելու համար՝ սերվերի նույն կոնֆիգուրացիայիով տերմինալ սերվերի ձեռքբերում,
գ գրասենյակային և տնտեսական նյութերի ձեռքբերում,
դ տրանսպորտային միջոցների ավելացմաբ պայմանավորված՝ անհրաժեշտ ծառայությունների և ապրանքների ձեռքբերում:
Առաջարկվում է «1117 Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11002 Սոցիալական պաշտպանության առանձին  ծրագրերի իրականացման ապահովում» միջոցառման այսուհետև՝ Միջոցառում մի շարք հոդվածների գծով՝ ֆինանսական միջոցների տնտեսումների հաշվին, կատարել միջհոդվածային և միջծրագրային վերաբաշխում: Նախատեսվում է նվազեցնել 24,536.1 հազար դրամ հետևյալ հոդվածներից.
- «4214 Կապի ծառայություններ» հոդվածից 852.4 հազար դրամ, 
- «4216 Գույքի և սարքավորումների վարձակալություն» հոդվածից՝ 8,200.0 հազար դրամ, 
- «4221 Ներքին գործուղումներ» հոդվածից՝ 5,181.7 հազար դրամ, 
- «4232 Համակարգչային ծառայություններ» հոդվածից՝ 240.0 հազար դրամ, 
- «4234 Տեղեկատվական ծառայություններ» հոդվածից՝ 244.0 հազար դրամ, 
- «4239 Այլ ծառայություններ» հոդվածից՝  9,818.0 հազար դրամ:
 Նվազեցված 24,536.1  հազար դրամը առաջարկվում է ուղղել ներքոհիշյալ կետերում նշված կարիքները բավարարելու համար  11,949.0 հազար դրամը միջհոդվածային, իսկ 12,587.1 հազար դրամը միջծրագրային.   
· ՀՀ կառավարության  2021 թվականի օգոստոսի 18-ի N 1372-Ա որոշմամբ ամրացված թվով 6 տրանսպորտային միջոցների շահագործման համար մինչև տարեվերջ անհրաժեշտ է 5,434.0 հազար դրամ,
· անձնակազմի ավելացմամբ պայմանավորված՝  գրասենյակային նյութերի և տնտեսական ապրանքների պահանջը բավարարելու համար անհրաժեշտ է համապատասխանաբար 2,018.0 և 4,497.0 հազարական դրամ,
· աշխատատեղերի ավելացմամբ պայմանավորված Ծառայության վարչական շենքի և տարածքների հեռահաղորդակցման համար անհրաժեշտ է ձեռքբերել 25 հատ IP-հեռախոս՝ 1,000.0 հազար դրամ,
· Ծառայության ֆինանսատնտեսագիտական և հաշվապահական հաշվառման ու մարդկային ռեսուրսների կառավարման վարչություններին վերապահված գործառույթների և աշխատանքի ծավալի ավելացմամբ պայմանավորված քանի որ գործող էլեկտրոնային համակարգերը չեն բավարարում առկա պահանջներին, ուստի, խիստ անհրաժեշտ է ծառայության պահանջները բավարարող «ՀԾ-Ձեռնարկություն» համակարգի կիրառում, որի ներդրման համար (ներառյալ սարքերը, սարքավորումները և ծրագրային ապահովումները) պահանջվում է 11,587.1 հազար դրամ կցվում են գնման հարցումները և «ՀԾ-Ձեռնարկություն» համակարգի հեղինակային իրավունքը:
Միաժամանակ, առաջարկվում է միջծրագրային վերաբաշխում կատարել նաև Զբաղվածության ծրագրի գծով: Այսպես.
ՀՀ կառավարության 2020թ. սեպտեմբերի 29-ի թիվ 1599-Լ որոշման 2-րդ կետով հաստատված ցանկի «1088 Զբաղվածության ծրագիր» ծրագրի «12009 Մինչև երեք տարեկան երեխայի խնամքի արձակուրդում գտնվող անձանց, երեխայի մինչև երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» միջոցառման այսուհետև՝ Միջոցառում 1 իրականացման համար ՀՀ 2021 թվականի պետական բյուջեում նախատեսվել է 448,800.0 հազար դրամ: 25.09.2021թ. դրությամբ իրականացվել և ֆինանսավորվել է 304,143.352 հազար դրամի ծրագրեր 425 շահառուի համար, որից 424-ը կին, իսկ 1-ը՝ տղամարդ: Քանի որ մինչև տարեվերջ՝ սեպտեմբեր-դեկտեմբեր ամիսներին, նախատեսվում է իրականացնել ևս 200 նոր ծրագրեր, ուստի սեպտեմբեր-դեկտեմբեր ամիսների համար նախատեսված և նոր ծրագրերի իրականացման նպատակով կպահանջվի ևս 189,725.618 հազար դրամ  շուրջ 294 շահառուի համար, որոնց ընդհանուր արժեքը կկազմի  493,868.970 հազար դրամ:
Ուստի Միջոցառում 1-ի ամբողջական իրականացման համար կպահանջվի ևս 45,068.970 հազար դրամ 493,868.970 - 448,800.0, որն էլ առաջարկվում է իրականացնել ներքոհիշյալ ծրարգրերի չօգտագործված գումարների հաշվին.
- «1088 Զբաղվածության ծրագիր» ծրագրի «11001 Գործազուրկների, աշխատանքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց մասնագիտական ուսուցման կազմակերպում» միջոցառման այսուհետև՝ Միջոցառում 2 իրականացման համար 2021 թվականի պետական բյուջեով գործազուրկների մասնագիտական ուսուցումը նախատեսված է կազմակերպել 700 շահառուի համար՝  63,8758.000.0 հազար դրամի շրջանականերում: 
Զբաղվածության պետական գործակալությունը՝ ՄՍԾ-ի վերակազմավորվելու արդյունքում  մրցույթների հայտարարումը որոշակի ժամանակահատվածով  հետաձգվել է: Այնուհետ, Զբաղվածության ապահովման և աշխատանքային ներուժի զարգացման  վարչության կողմից հավաքագրվել և ՄՍԾ համապատասխան ստորաբաժանմանն է ներկայացվել  700 շահառուի համար  գնման հայտ, որի հիման վրա նախատեսված ծառայությունների ձեռքբերման համար գնման գործընթացը իրականացվել է երեք փուլով, որոնց արդյունքում սակայն  շուրջ 50 չափաբաժիններ (213 շահառուի համար) չեն կայացել՝ մասնակից չլինելու հետևանքով ՄՍԾ ԷԱՃԾՁԲ-21/3 և ՄՍԾ ԷԱՃԾՁԲ-21/6: Կայացված մրցույթների արդյունքում ուսուցում կկազմակերպվի 487 շահառուի համար, որոնց  տևողությունը կազմում է 65-90 օր: Ուստի ժամկետի հանգամանքով պայմանավորված այլևս անհնարին է դառնում նոր մրցույթների հայտարարումը, հետևաբար Միջոցառում 2-ին նախատեսված գումարից ունենալու ենք շուրջ 21,993.000 հազար դրամ չօգտագործված գումար: 
- «1088 Զբաղվածության ծրագիր» ծրագրի «12008 Գործազուրկների, աշխատանաքից ազատման ռիսկ ունեցող, ինչպես նաև ազատազրկման ձևով պատիժը կրելու ավարտին վեց ամիս մնացած աշխատանք փնտրող անձանց կրթաթոշակի տրամադրում» միջոցառմանը այսուհետև՝ Միջոցառում 3 նախատեսված է եղել 71,400.0 հազար դրամ և քանի, որ այն սերտորեն կապված է Միջոցառման 2-ի հետ, ուստի Միջոցառում 3-ից ևս ունենալու ենք շուրջ 26,352.5 հազար դրամի չօգտագործված գումար: 
Ելնելով վերոգրյալից, առաջարկում ենք պահանջվող 45,068.97 հազար դրամը ՀՀ 2021թ. Պետական բյուջեով նախատեսված «1088 Զբաղվածության ծրագիր» Միջոցառում 2-ի չօգտագործված գումարի`  21,993.0 հազար դրամից 19,436.25 հազար դրամը և Միջոցառում 3-ի չօգտագործված գումարի` 26,352.5 հազար դրամից 25,632.72 հազար դրամը ուղղել «12009 Մինչև երեք տարեկան երեխայի խնամքի արձակուրդում գտնվող անձանց, երեխայի մինչև երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» միջոցառմանը 19,436.25+25,632.72=45,068.97:
2.  Ընթացիկ իրավիճակը և խնդիրները
	«1117 Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «31001 Միասնական սոցիալական ծառայության  տեխնիկական հագեցվածության ապահովում» ծրագրով չի ապահովվում 12,587.1 հազար դրամ:
«1088 Զբաղվածության ծրագիր» ծրագրի «12009 Մինչև երեք տարեկան երեխայի խնամքի արձակուրդում գտնվող անձանց, երեխայի մինչև երկու տարին լրանալը աշխատանքի վերադառնալու դեպքում, երեխայի խնամքն աշխատանքին զուգահեռ կազմակերպելու համար աջակցության տրամադրում» միջոցառման իրականացման համար ՀՀ 2021 թվականի պետական բյուջեում նախատեսվել է 448,800.0 հազար դրամ. չի բավարարում 45,068.97 հազար դրամ:
3. Կարգավորման նպատակը և բնույթը. 
Նախագծով առաջարկվող կարգավորման նպատակը ՀՀ կառավարության 2021 թվականի փետրվարի 25-ի N 251-Ն որոշմամբ վերապահված լիազորությունների շրջանակներում Ծառայության կանոնադրական խնդիրների, գործառույթների պատշաճ իրականացումն է, Ծառայության կանոնադրական գործառույթներից բխող գործող իրավական ակտերով սահմանված ծրագրերի ֆինանսավորումն է և ՀՀ կառավարության  2021 թվականի օգոստոսի 18-ի N 1372-Ա որոշմաբ Ծառայությանը հատկացված տրամսպորտային միջոցների պահպանության, շահագործման ծախսերի իրականացումն է:
4. Նախագծի մշակման գործընթացում ներգրավված ինստիտուտները և անձիք. 
Նախագիծը մշակվել է Միասնական սոցիալական ծառայության կողմից: Հասարակությունը սույն որոշման նախագծմանը չի մասնակցել:

5. Իրավական ակտի կիրառման դեպքում ակնկալվող արդյունքը
Նախագծով նախատեսվում է «1117 Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «11002 Սոցիալական պաշտպանության առանձին  ծրագրերի իրականացման ապահովում» միջոցառման 24,536.1 հազ. դրամից 11,949.0 հազար դրամը ուղղել նույն  միջոցառման միջհոդվածային վերաբաշխմանը, իսկ 12,587.1 հազար դրամը՝ ուղղել «1117 Սոցիալական պաշտպանության բնագավառում պետական քաղաքականության մշակում, ծրագրերի համակարգում և մոնիթորինգ» ծրագրի «31001 Միասնական սոցիալական ծառայության  տեխնիկական հագեցվածության ապահովում» միջոցառմանը: Իսկ «1088 Զբաղվածության ծրագիր» ծրագրի Միջոցառման 1-ի 19,436.25 հազար դրամը և Միջոցառման 2-ի 25,632.75 հազար դրամը, որը կազմում է 45,068.97 հազար դրամ,  ուղղել Միջոցառում 3-ին: 
6. Տեղեկատվություն լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին. 
Նախագծի ընդունումը Հայաստանի Հանրապետության 2021 թվականի պետական բյուջեի տարեկան եկամուտների և ծախսերի փոփոխությունների չի հանգեցնում, ինչպես նաև առաջարկվող վերաբաշխման արդյունքում այդ գումարի չափով լրացուցիչ ֆինանսական միջոցների վերականգնման անհրաժեշտությունը բացակայում է:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտությունը.
Այլ իրավական ակտերում փոփոխությունների և(կամ) լրացումների անհրաժեշտություն չի առաջացնում:

8. Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և(կամ) այլ ռազմավարություններ.
Նախագիծը բխում է ՀՀ կառավարության 2021թ. օգոստոսի 18-ի N 1363 - Ա որոշմամբ հաստատված ՀՀ կառավարության 2021-2026 թվականների ծրագրի «4.6 Աշխատանքի և սոցիալական  պաշտպանություն» բաժնում նախատեսված առաջնահերթություններից, այն է՝ նախատեսվում է խթանել նոր ձևավորված Միասնական սոցիալական ծառայության հզորացմանը և երեխա ունեցող ծնողների համար շարունակել  բարելավվել աշխատանքը և երեխաների խնամքը համատեղելուն աջակցող միջոցառումները:

ՏԵՂԵԿԱՆՔ
«Հայաստանի Հանրապետության 2021 թվականի պետական բյուջեի մասին» օրենքում վերաբաշխում և լրացում, Հայաստանի Հանրապետության Կառավարության 2020 թվականի դեկտեմբերի 30-ի թիվ 2215-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի ընդունման առնչությամբ այլ իրավական ակտերի ընդունման անհրաժեշտության բացակայության մասին 

